النظريات الاجتماعية
	رد: •هنا نقطة تجمع النظريات الاجتماعية يوم الثلاثاء 11_3_1437 هـ•

ويلر << وليرز<< فرقه أجنبيه بس مايتهاوشون في القروب ههههههه

عرف النظرية بأنهامجموعة متكاملة من العلاقات المتكاملة ذات متسوى معين من الصدق << << فرقه متكاملة وعلاقتها مع الفنانين متكاملة بس مستواهم معين في الصدق 
==========================================
هيج << هج<< أي بمعنى أنحش حط رجلك
عرف النظرية انها مجموعه من القضايا أو الاحكام النظرية << يعني عليك قضية أو محكوم عليك ينظرون فيها 

==========================================
تونيز << شونيز<<مطعم إلي في التحلية 
ينظر للمجتمع أنه كائن عضوي حي << شارع التحلية شارع حي وإلي فيه كائنات حيه 
له نظريه في حركة التغير في العلاقات الاجتماعية من طابع المجتمع المحلي الى طابع المجتمع العام<< شار التحليه تغير من أول مافيه شي ومحلاته عاديه ألحين كل شي فيه وصارشارع عام 
==========================================
ظهرت مشكلات النظريات الاجتماعية في عصر النهضة في اراء 
ميكافيلي , فرنسيسبيكون , توماس مور , هوبز , لوك
هذا واحد ساكن في حي النهضه يوم جاء العصر ارسل سواقه تماس مور قاله ( لوك ) < يعني شف جب خبز ( هوبز ) تأخر عليه السواق وزعل وقال الخسيس وين بيكون ( فرانسيس بيكون ) وقال لولده إذا جاء تعال قلي (ميكافيلي )
وصارت مشكله اجتماعيه السواق 
 

	

	  
	


..............
	السلام عليكم ورحمة الله وبركاته

أول شي العلماء ماقدرت أختار كلمه وأربطها أو أختصر لأن ممكن يجي سؤالين للعالم 


وكل عالم ماشاء الله ماخلا شي ماقاله من نظرية أو فكرة 


ثاني شي العلماء جبتهم من ملخص الفاروق الله يجزاه خير 


وحاولت اربط بتشبيهات ع شان توصل الفكرة 


=======================================


دور كايم <<قلنا الدور كم في العمارة 
بذل جهداً منهجياً من أجل تعريف النظرية الاجتماعية << بذل جهد ع شان نظرية المجتمع تكون زينه في شكل العمارة 
يرى أنه كلما زادت كثافة السكان زاد تقسيم العمل << كل مازدوا السكان في العمارة زاد تقسيم مواقف السيارات
ينظر للمجتمع أنه كائن عضوي << يشوفنا شي كلنا واحد (عضوي) 


له ابرز المحاولات لاستكمال التفسيرات المتعددة للظواهر الاجتماعية ومحاولة إيجاد التكامل النظري في علم الاجتماع << ظاهرة الشخبطةعلى الجدران اجتماعية راح يشوف لها تفسيرات ع شان يكمل نظرته لقاها في علمالاجتماع 


له نظرية تطور المجتمعات من مرحله يسودها التضامن الآلي في المجتمع الى مرحلة يسودها التضامنالعضوي ( إختزالية ) << يبي يطور من مجتمع صعب ( آلي ) الى مجتمع سهل (اختزالي )

له نظرية العقل الجمعي ( احادية ) << جمعها في عقله لحاله 

رائد المدخل المعياري والعضوي والتطوري في علم الاجتماع << من تشوفون عضوي وتطوري أعرفوا إنه دوركايم وش قلنا قبل يشوف المجتمع عضوي ويبي يطور من مجتمع صعب لسهل


======================================= 
ماكس فيبر <<فيبر حق خزان المويه 
يرى أنه كلما زادت درجة تركيز التنظيم كلما زادت الكفاءة الانتاجية << كلما زادت درجة الحرارة زادت كفاءة إنتاج المويه الباردة << ركزواعلى كلمة درجة 


=======================================

كارل ماركس <<كارل بنز << شوفوا اسم كارل بنز هذا مخترع المرسيدس


يرى أنه كلما زادت حدة التدرج الطبقي كلما زادت الصراع الاجتماعي << يعني كل ماشفنا واحد معه مرسيدس ندري إنه من طبقه عاليه ونتمى معنا واحد ونعيش صراع اجتماعي 


درس علمية الصراع الكلاسيكية << شكل المرسيدس كلاسيكي اذا شفناه يجينا صرع 


استخدم المنهج الجدلي المادي لتحليل تاريخ الصراع البشري مع بعضهم البعض من ناحية وصراعهم مع الطبيعة من ناحية أخرى << دايم نتجادل في قيمتة إنه غالي على مدى التاريخ ونتهاوش مع بعضنا مره ومره مع طبيعة حياتنا إنه مامعنا مرسيدس


له نظرية ( نمطالإنتاج والإقتصاد ) << شركة مرسيدس منتجه والفئة الصغيرة إقتصادية في البنزين 


رائد النظرية الماديةالتاريخية << زي ماقلنا قبل همهم جمع الفلوس على مدى التاريخ 
فكرة المشاكل الاجتماعية عنده اكثر تطرفاً في التطبيق << بعد ماحاس المجتمع بالموتر الزين يشوف المشاكل الاجتماعية تطرف

الفئات الخاصة
	

	رد: هنا التجمع لماده رعايه الفئات الخاصه

تصنيف منظمة الصحه العالميه واليونسكو 

1- ضعيف عقلي شديد : وقد أطلق عليه مصطلح ( معتوه ) وتتراوح نسبة ذكاء هذه الفئه ( من 0 الى 19)

ضعيف عقلي شديد <<<الكديش نطلق عليه مصطلح ( معتوه ) ودايم إجاباتنا عنده بالكثير الى 19 

=================================================

2 - ضعف عقلي متوسط : وقد اطلق عليه مطلح ( أبله ) وتتراوح نسبة ذكاء هذه الفئه من ( 20 الى 49 )

ضعف عقلي متوسط<< زين العابدين نطلق عليه ابله ودايم نجاوب على 20 سؤال ونحسب مجاوبين 49 

==================================================

3- ضعف عقلي بسيط : وقد اطلق عليه مطلح ( مأفون ) وتتراوح نسبة ذكاء هذه الفئه من ( 50 الى 69 )

ضعف عقلي بسيط << فهد الخريف نطلق عليه ( مأفون ) يحسسك إنك مجاوب 50 سؤال وفي الاخير تلقى درجتك مع المشاركه 69 

==================================================

4 -غباء عادي : وقد أطلق عليه مصطلح ( Dull or Baskward ) وتتراوح نسبة ذكاء هذه الفئه ( من 70 الى 90)

غباء عادي : الي هو غبائنا من كثر ماهبلوا فينا صرنا نفكر نجيب في المواد 70 بدال 90


وخلوها تجي في الاختبار وتقولون ماعرفناها الربط واضح اكثر من كذا مافيه [image: نقرتين لعرض الصورة في صفحة مستقلة]

	

	[image: تقرير بمشاركة سيئة]  

	رد: هنا التجمع لماده رعايه الفئات الخاصه

ياشباب وصبايا ع شان تفرقون في اختلاف الحاجات [image: نقرتين لعرض الصورة في صفحة مستقلة]

فمن حيث نطاق الحاجه او المتأثرين بها تقسم الى ( حاجات فرديه / حاجات جماعية / حاجات مجتمعيه ) 

ركزوا على كلمة متأثرين يعني يتأثرون بالموقف تخرجت أول من يدري بالخبر أنت لحالك <<< فرديه 

بعدين أفراد الاسره صرتوا مجموعه <<<جماعية 

بعدين اصدقاااكم والي يقربون لكم مجتمعك كله عرف << مجتمعيه 

============================================
من حيث طبيعة الحاجه تقسم الى ( حاجات مشبعة تماماً / حاجات مشبعة جزئياً / حاجات غير مشبعة ) 

ركزوا على كلمة طبيعة و بطبيعتنا كــ سعوددين مايشبعنا في الغدا الا الرز << مشبعة تماماً

حاجات مشبعه جزئياً << وانت تتقهوى يجبون لك معجنات ماتشبع فــ يسكتونك لين العشا

حاجات غير مشبعه << مثل الشيبس والمكسرات شغل طقطقه لين توصل الوجبه 

============================================
من حيث أهمية الحاجة تقسم الى ( حاجات أساسيه / حاجات ثانويه )

ركزوا على كلمة أهمية اذا دخلت سوق أول شي تشتريه الأشياء المهمة << الحاجات الأساسيه 

وبعدين تروح تشتري الأشياء العاديه << الحاجات الثانوية

	

	[image: تقرير بمشاركة سيئة]  
	



	 

	المخدرات التي تسبب تأثير على الجهاز العصبي 

المنبهات أو المنشطات 

الكوكايين << الكافيين موجود في القهوة والشاهي ويعتبر منشط 

القات << لقيمات أشوفها في السفره ودي أقوم اركض

الامفيتامينات << الفيتامينات << فيتامين B منشط للجهاز العصبي

الكابتجون << البنتاجون هو الي دايم ينبه في امريكا بأي مصيبه 

===============================================

المنومات او المهدئات 

الواحد اذا جااا ينام وش يسوي يطفي اللمبات واذا عنده بزران بجنبه نعال

الباربيترات << طف اللمبات

السكونال << أصكك بالنعال 



===============================================






[bookmark: _GoBack]
المهبطات 

افيون << ايفون اذا ماسويت نسخه احتياطيه ويخرب هبوط في النفسيه بدون مقدمات


المورفين << وين رايحين محد يرد عليك يجيك هبوط في النفسيه يعني محد يبيك

الهيروين << الهلوين عيد الرعب وأي شي نخاف منه يجينا هبوط في النفسيه 

أي شي ينتهي بحرف النُّون يعتبر من المهبطات ماعاد البنتاغون قلنا منبه


===============================================

المهلوسات 

طبعاً النوع هذا عند الحريم بدون مخدرات شي طبيعي دايم مهلوسات 

القنب الحشيش << كنب مرسوم فيه زرع صغير ماتعرف توصف الثيّل تبي تشتريه خققها

الماريجوانا << ماتبون تجون معانا بيروحون ملاهي لازم ينادون الناس كلهم 

زيت الحشيش << دائماً نشوف إعلاناتها ومايشترون الا الحريم 

وعقار LSD المهلوس << التلفزيون عند الحريم شي مقدس تذكروا شاشة LCD 


إن شاء الله التربيط يجوز لكم [image: نقرتين لعرض الصورة في صفحة مستقلة]

